
COMISION INFORMATIVA DE ADMINISTRACION PROVINCIAL,
TRANSPARENCIA E EMERXENCIAS

ACTA da mencionada comision informativa, correspondente ao dia 18 de outubro de 2023
As 17.00 horas do dia 18 de outubro de 2023, retinese a Comisién Informativa de
Administracion Provincial, Transparencia e Emerxencias, en sesiéon ordinaria, na sala de
xuntas da Deputacion Provincial, coa asistencia dos seguintes deputados e deputadas:
Presidente: D. Luis Menor Pérez

Deputados/as do Grupo Popular:

D. Placido Alvarez Dobafio

D.* Marta Novoa Iglesias

D.* Patricia Torres Madureira

D. Xosé Miguel Pérez Blecua

D. Manuel Seoane Rodriguez

Deputados/as do Grupo Socialista:

D. Alvaro Vila Aratjo

D.* Susana Rodriguez Estévez

D. Aurentino Alonso Araujo

D.* Marina Vaz Quintillan

Deputados de Democracia Ourensana:

D. Armando Ojea Bouzo

D. Gonzalo Pérez Jacome

Deputados/as do BNG:

D.* Maria José Mangana Guede

D. Bernardo Varela Lopez

Secretario: D. Juan Marquina Fuentes Fuentes

Interventor: D. Alberto Fernandez Varela

Seguidamente, iniciouse o tratamento dos asuntos incluidos na orde do dia, do xeito que se

reflicte a continuacion:

1°.- APROBACION DA ACTA DA SESION ANTERIOR, CORRESPONDENTE A DO
DiA 20 DE SETEMBRO DE 2023.-

A Secretaria Xeral deu traslado do borrador da acta da sesion anterior, correspondente &
ordinaria do dia 20 de setembro de 2023.

Non se producen intervencions e, por unanimidade, a comision adopta o seguinte acordo:
Aprobar a acta da sesion ordinaria da Comision Informativa de Administracion Provincial,
Transparencia e Emerxencias do dia 20 de setembro de 2023, conforme co borrador elaborado
pola Secretaria Xeral.

2°.- MODIFICACION DA ORDENANZA REGULADORA DO SERVIZO DO
BOLETIN OFICIAL DA PROVINCIA DE OURENSE.

O Sr. secretario expon o contido do expediente.

Non se producen intervencions e, por unanimidade, a comision ditamina favorablemente a
adopcion, por parte do Pleno, do seguinte acordo:

1°.- Aprobar inicialmente a modificacion da ordenanza reguladora do servizo do Boletin

Oficial da Provincia de Ourense, co seguinte contido:

Artigo 1. Obxecto.

Constitiie o obxecto desta ordenanza a regulacion do servizo do Boletin Oficial da Provincia
de Ourense, no marco da lexislacion basica do Estado, Lei 5/2002 de 4 de abril, reguladora
dos boletins oficiais das provincias e da lexislacion complementaria que poida establecer a
Comunidade Auténoma de Galicia, e regulandose nela o modo e forma de xestion do Boletin
Oficial da Provincia de Ourense (en diante BOP), a stia edicion e difusion, dotando de plena
validez xuridica 4 stia edicion electronica, asi como a relacion interadministrativa entre este

servizo e as entidades ou particulares que ordenen as publicacidons dos seus anuncios.
Artigo 2. Competencia.
1. O Boletin Oficial da Provincia de Ourense constitlie un servizo publico de competencia

provincial, correspondéndolle a stia regulacion, xestion, edicion, distribucion e venda &

Deputacion Provincial de Ourense.

2. A xestion do servizo podera levarse a cabo mediante calquera dos sistemas previstos na

lexislacion vixente.

Artigo 3. Definicion e contido do servizo.

1. O Boletin Oficial da Provincia de Ourense ¢ o xornal oficial no que se publicaran as
disposicions de caracter xeral e ordenanzas, asi como os actos, edictos, acordos, notificacions,
anuncios ¢ demais resolucions das diferentes administracions publicas, da Administracion de
Xustiza e de particulares cando asi se prevexa nunha disposicion legal ou regulamentaria.

Sen prexuizo do anterior, os anuncios de particulares ou de administracions publicas cunha
publicacion que non tefia cardcter obrigatorio ou que non se prevexa na normativa vixente,
poderan igualmente ser obxecto de publicacién no Boletin Oficial da Provincia, nos termos
recollidos nesta ordenanza, excluindose, en todo caso, os anuncios de caracter comercial,

propagandistico ou analogos.

2. O Boletin Oficial da Provincia editarase nas diias seguintes modalidades:

a) Edicion electronica, que se publicard na sede electronica da Deputacion de Ourense e que
terd plena validez xuridica, garantindo a stia autenticidade de acordo coas disposicions
normativas que regulen tanto o procedemento administrativo comun das administracions
publicas como o réxime xuridico do sector publico. Respectaranse os principios de
accesibilidade e usabilidade de acordo coas normas establecidas, e empregara estandares
abertos. O Boletin Oficial da Provincia dispén dun portal web que permite a realizacion de
consultas, tramites e xestidns que se regulan no presente regulamento, con plena validez

xuridica.

b) Edicion impresa en papel. A edicion impresa en papel reducirase ao nimero de exemplares
que se consideren necesarios para cubrir a demanda existente, tendéndose, en todo caso, a sua
reducidon ao minimo necesario. A tirada da edicion impresa establecerase por resolucion da
Presidencia. En todo caso existira unha edicion impresa na sede provincial para a siia consulta

polas persoas interesadas.

3. O Boletin Oficial da Provincia presentarase coa seguinte estrutura.
No encabezamento de cada nimero do BOP e de cada unha das stias paxinas figurara:
Denominacion BOP Ourense
Escudo da Deputacion Provincial de Ourense
Numero do exemplar diario, que serd correlativo dende o comezo de cada ano
Data de publicacion
Numero de paxina, que serd correlativo dende o comezo de cada nimero do BOP
No pé de cada péxina figurard Boletin Oficial Provincia de Ourense, D.L. OU 1-1958 e
Deputacion Provincial de Ourense.
Cada péxina incluird o coédigo de verificacion que permita contrastar a sua autenticidade.
A data de publicacion das disposicions, actos € anuncios sera a que figure no encabezamento
e en cada unha das paxinas do exemplar diario no que se publiquen.
Cada nimero do BOP constard dun sumario das disposicions e actos incluidos neste Boletin,
o antedito sumario serd un breve resumo do contido do anuncio que en ningln caso fara
referencia a nada que non estea contemplado ou identificado no corpo do texto.
Cada niimero do BOP sera publicado de acordo coa seguinte estrutura:
Elecciéns
I. Deputacion Provincial de Ourense e organismos dependentes e adscritos.
II. Administracion Xeral do Estado.
IIT Comunidade Auténoma.
IV. Entidades locais.
V. Tribunais e xulgados.

VI. Anuncios de particulares e outros.

Artigo 4. Periodicidade.

1. O Boletin Oficial da Provincia publicarase todos os dias da semana, agas sabados,

domingos e festivos (nacionais, autonémicos e locais da cidade de Ourense).

2. No suposto de que o boletin non se poida publicar por causa de incidencia técnica,
ciberincidente ou outra causa de forza maior, a Deputacion Provincial de Ourense fara publica

esta situacion coa maior brevidade posible a través dos medios de comunicacion social e

ademais o fard constar asi no seguinte boletin que se publique, e poderase proceder a
ampliacion de prazos prevista nos artigos 32.4 e 32.5 da Lei 39/2015, do procedemento

administrativo comun das administracions publicas.

3. No suposto de que nunha data determinada non houbese anuncios para ser publicados, a
Deputacion resérvase a facultade de acordar a non publicacion do BOP nesa data, facendo

publica a dita circunstancia.

4. En circunstancias de urxencia e acumulacion de traballos, a Presidencia podera ordenar a
edicion e publicacion do BOP con cardcter extraordinario, asi como acordar
excepcionalmente a publicacion de informes, documentos ou comunicacions oficiais, cuxa

difusion sexa considerada de interese xeral.

Artigo 5. Obrigatoriedade da publicacion.

1. A Deputacion Provincial estd obrigada a publicar no boletin os seguintes anuncios:

- Anuncios oficiais das administracions publicas e de xustiza, cando a stia publicacion vefia

obrigada en virtude de disposicion legal ou regulamentaria.

- Anuncios oficiais remitidos polas administracions publicas e de xustiza distintos dos
indicados no paragrafo anterior, sen prexuizo de que estas publicacions poidan estar suxeitas
ao pago da taxa provincial correspondente, de conformidade co disposto no artigo 11 da Lei

5/2002.

- Os anuncios de particulares nos que sexa obrigatoria a sua insercion de acordo coa

lexislacion vixente.

2. A publicacion do resto de anuncios dos particulares supeditarase as necesidades da xestion
do servizo, admitindose, en todo caso, a publicaciéon de anuncios que se consideren de
interese social, como os relativos a campafias benéficas, accions de caracter solidario ou

outros analogos.

3. Non se admitira en ninglin caso a inserciéon no Boletin Oficial da Provincia de anuncios de

caracter comercial, propagandistico, mercantil ou analogos.

Artigo 6. Proteccion de datos persoais.

Todos os datos persoais facilitados polas persoas usuarias do «Boletin Oficial» da Provincia
de Ourense, incorporaranse as correspondentes actividades de tratamento da Deputacion
Provincial de Ourense e seran tratados coa/s finalidade/s especifica/s de cada tratamento, de
conformidade coa regulacion establecida no Regulamento xeral de proteccion de datos
(Regulamento UE 2016/679 do Parlamento e do Consello) e na Lei organica 3/2018, de
proteccion de datos persoais e garantia dos dereitos dixitais.

A lexitimacion do tratamento baséase no cumprimento dunha obrigacion legal asi como no
exercicio de poderes publicos conferidos a este responsable, para levar a cabo as funcidons
previstas nesta ordenanza reguladora do servizo.

O prazo de conservacion dos datos sera o legalmente previsto.

As persoas interesadas poderan exercer os deus dereitos de acceso, rectificacion, supresion,
oposicion, limitacion do tratamento e portabilidade, asi como opofierse 4 toma de decision
individuais automatizadas, diante do responsable do tratamento, que ¢ a Deputacion
Provincial de Ourense, ou ante o seu delegado de Proteccion de Datos, no correo electronico

dpd@depourense.es. En todo caso, as persoas interesadas poderan formular as reclamacions

que consideren oportunas en relacion co tratamento dos seus datos persoais ante a Axencia

Espafiola de Proteccion de Datos.

Artigo 7. Réxime economico.

Conforme cos artigos 2 e 11 da Lei 5/2002, do 4 de abril, de boletins oficiais das provincias, a
publicacion de todo tipo de texto estara suxeita 4 taxa, nos termos € contia que se establezan

na ordenanza fiscal correspondente.

Artigo 8. Do procedemento de insercion de anuncios.

1. Os 6rganos correspondentes das distintas administracions publicas e da Administracion de
Xustiza estaran obrigados a acreditar ante a Deputacion Provincial, segundo a stia normativa
especifica, as autoridades e funcionarios/as facultados/as para ordenar a insercion, asi como as
modificaciéns que se produzan, sendo esas autoridades ou funcionarios os suxeitos

responsables da autenticidade do contido dos textos remitidos para a sta publicacion.

2. A unidade administrativa xestora do «Boletin Oficial» da provincia levara un rexistro das
autoridades e funcionarios/as facultados/as para asinar a orde de insercion dos anuncios, sen

que se curse ningunha que estea asinada por persoas distintas 4s autorizadas para iso.

3. Cando se trate de anuncios tramitados a instancia de particulares, estes deberan acreditar de

forma fidedigna a condicidn a través da cal actuan.

4. Para a publicacion de calquera texto no «Boletin Oficial» da provincia de Ourense debera
presentarse necesariamente unha orde de insercion accedendo ao enlace seguinte:

https://bop.depourense.es € cumprimentando o modelo normalizado de solicitude ou orde de

insercion previsto no anexo I da presente Ordenanza.

En todo caso seran campos obrigatorios os seguintes:

a) Nome e apelidos do que ordena a insercion e, se € 0 caso, 0 cargo que ostenta.

b) Administracidon publica ou organismo da Administracién de Xustiza do que procede, se € o
caso, o anuncio que se ha de inserir.

¢) Denominaciéon, nome ou razon social do suxeito que efectuard o pago da taxa, de ser o
caso, asi como o NIF e o domicilio, conforme co modelo establecido na correspondente
ordenanza fiscal. A Deputacion Provincial de Ourense, contemplarda a modalidade de pago
electrénico virtual. Este dato s6 se cumprimentard no caso de que quen efectue o pago sexa
distinto do que ordena a insercion. No caso de que non se consignen estes datos entenderase
en todo caso que o suxeito pasivo da taxa ¢ o érgano ou particular que ordena a insercion.

d) Resumo conciso do contido do texto, que se publicard como sumario do anuncio no BOP.
e) Norma e precepto concreto que preve a publicacion.

f) Se se considera que o anuncio esta exento de pago da correspondente taxa debera indicarse

expresamente esta circunstancia e o fundamento xuridico en que se basea.

g) Caracter ordinario ou urxente da publicacion.

h) Acreditacion do previo pagamento da taxa, no caso de devindicacion.

1) Acreditacion do pagamento previo do prezo publico de traducidn (castelan/galego), no caso
de que se solicite.

5. O solicitante da insercion € o responsable de que exista concordancia entre a orde de
insercion e o anuncio correspondente. Os textos a inserir deben ser remitidos en todo caso en
formato editable. As imaxes a inserir deben enviarse nun formato compatible con Adobe
InDesign recomendando para os planos formato vectorial (Illustrator, EPS, PDF) e para as
imaxes en mapa de bits unha resolucion de 300 ppp. En caso de non cumprir estes requisitos a
responsabilidade da calidade final dos planos e imaxes publicados sera do solicitante da
insercion do anuncio.

Os orixinais deberan presentarse preferentemente nas duas linguas oficiais e no caso de
presentarse nunha soa lingua estaran obrigados ao pagamento da taxa ou prezo publico de
traducion.

No caso de utilizar tradutores en calquera das duas linguas, a sua revision polo gabinete de
galego considerarase como traducion e liquidarase a correspondente taxa ou prezo publico,
salvo orde expresa do que ordena a insercion de non revision dos textos, caso no que sera
responsable tnico do contido do texto que se publique, asi como dos efectos que poidan

derivarse da sua publicacion.

6. No suposto de non cumprimento dos requirimentos establecidos na presente ordenanza, de
falta de datos, de redaccion incoherente ou de formato inintelixible polos sistemas
informaticos do «Boletin Oficial» da provincia de Ourense, non se cursara a publicacion e

comunicaraselle este feito ao anunciante.

Artigo 9. Publicacion dos orixinais.

1. Os orixinais serdn transcritos na mesma forma en que se atopen redactados e autorizados
polo 6rgano ou persoa remitente, sen que por ningunha causa se poidan variar ou modificar os
seus textos, unha vez tivesen entrada non Boletin Oficial, salvo que o remitente o autorice

expresa e fidedignamente.

Non obstante o anterior, a autorizacion do remitente presumirase, salvo expresa manifestacion
en contrario, para a correccion, por parte dos servizos provinciais, dos erros ortograficos ou

gramaticais existentes nos textos remitidos.

2. A publicacion dos orixinais realizarase por orde cronoldxica de presentacion, que s6 podera
alterarse no caso de publicacions declaradas urxentes polo 6rgano remitente da orde de
insercion, ou cando asi se esixa polo volume do texto para publicar, respectandose, en todo
caso, os prazos maximos legalmente establecidos, que seran de quince (15) dias habiles para
os anuncios ordinarios e seis (6) dias hébiles para os urxentes, contados en ambolos dous
casos dende a data de entrada no rexistro electronico do Boletin Oficial da Provincia da
solicitude coa documentacion e tramitacion completa co pagamento previo.

Para a insercion dun anuncio urxente sera obrigatorio a presentacion dos textos nas duas
linguas oficiais (galego e castelan).

Se unha vez recibida a orde de insercion xunto co correspondente texto para publicar o
ordenante da insercion pretende que non se publique, deberd remitir unha solicitude para a sua
anulacion, identificando de forma clara o anuncio de que se trate e, no caso de que solicite a

devolucidon da taxa, esta farase de conformidade co previsto na ordenanza fiscal.

Artigo 10. Lingua de publicacion.

O BOP de Ourense publicarase en galego e en castelan.

Artigo 11. Consulta do boletin.

1. A Deputacion Provincial garantird o acceso universal e gratuito 4 edicion electronica do
«Boletin Oficial» da provincia de Ourense, sen que para iso sexa preciso a formalizacion de
subscricion ningunha. Esta edicion electronica debera estar accesible na web da Deputacion
Provincial na data que figure na cabeceira do exemplar diario, salvo que iso resulte imposible
por circunstancias extraordinarias de carécter técnico. A Deputacion Provincial de Ourense
ofrecerd na sua paxina web un xestor que permita a procura, recuperacion e impresion das

disposicions, actos e anuncios, publicados no BOP. Asi mesmo, conservarase un arquivo

historico e gratuito destinado & cidadania a efectos de mera consulta, efectos académicos e de

investigacion.

2. Para os efectos establecidos neste artigo, a Deputacion Provincial de Ourense prestard os
seguintes servizos:

a) Asistir aos cidadans, de forma gratuita, na procura das disposicions, actos e anuncios
publicados neste Boletin.

b) Facilitarlles aos cidadans a consulta do «Boletin Oficial» da provincia en soporte dixital.
c) Facilitar o contido das disposicidns, actos e anuncios publicados no «Boletin Oficial» da
provincia en soporte papel nos casos de persoas de especial vulnerabilidade ou discapacidade
ou que non estean obrigadas a relacionarse electronicamente coa administracion, procedendo

o pagamento da taxa correspondente prevista na ordenanza fiscal.

3. Asi mesmo, a Deputacion Provincial podera habilitar puntos de informacion de acceso
universal e gratuito para os efectos de que poida efectuarse a consulta electronica do «Boletin
Oficial» da provincia, mediante a instalacion dos correspondentes terminais informaticos.

Esta consulta incluird a posibilidade de realizar procuras.

Disposicion adicional primeira.

Habilitase 4 Presidencia para que adopte as medidas organizativas necesarias que permitan o
desenvolvemento das previsions da presente Ordenanza e para que poida modificar os
aspectos técnicos que sexan convenientes por motivos de normalizacion, interoperabilidade
ou, en xeral, adaptacion ao desenvolvemento tecnoloxico do servizo.

Disposicion adicional segunda.

Para todo o non previsto na presente ordenanza, estarase ao que dispon a Lei 5/2002, do 4 de
abril, reguladora dos boletins oficiais das provincias, € o resto de normas legais ou

regulamentarias que resulten de aplicacion.

Disposicion final.

Coa entrada en vigor da presente Ordenanza, que se producird unha vez aprobada
definitivamente polo pleno provincial, publicada no BOP e na sede electronica, e
transcorridos os prazos previstos no artigo 65.2 da Lei 7/1985, reguladora das bases do réxime

local, queda derrogada a regulacion provincial anterior (BOP niim. 205 de data 05.09.2008).

2°.- Someter o presente expediente e o acordo de aprobacion inicial ao tramite de
informacion publica, por un prazo de trinta (30) dias habiles, mediante a insercion de
anuncios no BOP de Ourense e na sede electronica da Deputacion, de conformidade co
previsto no artigo 49 da Lei 7/1985. Durante o dito prazo, as persoas interesadas
poderan formular as reclamacions que consideren oportunas, as cales deberan ser
resoltas polo pleno da Corporacion Provincial, a través de acordo de aprobacion
definitiva. No caso de que non se formulasen reclamacions en prazo, o acordo de

aprobacion inicial elevarase a definitivo, sen necesidade de acordo plenario expreso.

3°.- DESIGNACION DE REPRESENTANTES SUPLENTES DOS GRUPOS
POLITICOS NO INORDE..-

O Sr. secretario expon o contido da proposta.

Non se producen intervencions e, por unanimidade, a comision ditamina favorablemente a

adopcion, por parte do Pleno, do seguinte acordo:

Designar aos membros suplentes en representacion dos grupos politicos no INORDE,

quedando a dita representacion do seguinte xeito:

En representacion do Grupo Socialista:
Titular: dona Susana Rodriguez Estévez
Suplente: don Alvaro Vila Aratjo

En presentacion do BNG:

Titular: don Xosé Manuel Puga Gonzalez
Suplente: dona Fatima Nieves Ferndndez

En representacion de Democracia Ourensana:

Titular: don Rafael Martinez Cachafeiro
Suplente: Armando Ojea Bouzo

En representacion do Grupo Popular:
Titular: don Aurelio Gomez Villar
Suplente: dona Marta Novoa Iglesias

4°- _ MOCION DO GRUPO POPULAR RELATIVA A AXILIZAR AS
TRAMITACIONS DOS EXPEDIENTES REFERIDOS AO PROGRAMA DE AXUDAS
PARA A RENOVACION DE INSTALACIONS CONCEDIDAS AOS CONCELLOS
POLO IDAE.-

D.? Patricia Torres Madureira, do Grupo Popular, expén o contido da mocion.

D. Bernardo Varela Lopez, do BNG, manifesta o total acordo do seu grupo coas propostas
da mocion, engadindo que na tramitacion deste expediente € necesario un cambio, sobre todo
no relativo a xustificacion, que cualifica de confusa e moi complicada. Sobre a importancia do
aforro enerxético lembra que ata o ano 2007 a iluminacién publica municipal tifia unha
bonificacion nas tarifas que pagaban os concellos, pero desde ese ano xa se pagan prezos de
mercado e con todo o que supuxo nos ultimos anos co incremento da enerxia eléctrica.
Engade que estas reclamacions tamén se poderian facer extensivas a outras administracions
publicas, como a Xunta de Galicia ou outros ministerios do goberno central, xa que a falta de
pago das subvencions concedidas propicia moitos problemas de tesoureria nos concellos nos
ultimos trimestres de cada ano.

D. Aurentino Alonso Aratjo, do Grupo Socialista, manifesta que, en principio, o seu grupo
vai reservar o voto, se ben estan de acordo coa maior parte desta mocion e afirma tamén que
esta da acordo con que estas reclamacions se deben facer extensivas a outras administracions
publicas para que non se dean as grandes tensions nas tesourerias municipais cada final de
exercicio.

D.* Patricia Torres Madureira, do Grupo Popular, agradece o apoio mostrado polos
grupos, pero en todo caso matiza que ningunha administracion tarda tres ou catro anos como
foi o caso desta lina de subvencions do IDAE destes tltimos anos.

Non se producen mais intervencions e co voto favorable do Grupo Popular (6), do BNG (2) e
de DO (2) e a abstencion do Grupo Socialista (4), a comisién ditamina favorablemente a

adopcion, por parte do Pleno, do seguinte acordo:

1. Instar ao IDAE a adoptar as medidas oportunas co fin de axilizar as tramitacions,
previas & contratacion, dos expedientes relativos ao programa de axudas para a
renovacion das instalacions de iluminacion exterior municipal concedidas polo IDAE
(Instituto para a Diversificacion e Aforro da Enerxia); e habilitar un teléfono de
contacto e non limitar a comunicacion o correo electronico, remitindo todos os

requirimentos a vez, para asi non retrasar o pago das mesmas.

2. Instar ao IDAE a activar os medios técnicos necesarios que permitan incorporar as
xustificacidns esixibles para tramitar a cobranza da parte subvencionable, xa adiantada
por parte dos concellos, e que esta a ocasionar tensions moi importantes na sua
tesoureria, axilizando o pago da subvencidn sen que o ingreso da mesma supere o ano

natural.

3. Instar ao IDAE a incluir nas diferentes ordes de subvencions a posibilidade de
anticipar o importe concedido para que asi non se vexan afectadas as Tesourerias dos

Concellos.

4. Instar ao IDAE a urxir a necesidade de volver 4 modalidade de subvencions a fondo
perdido ao 100 % -ou en todo caso ao 80 %-, e non a préstamo ao 0% como na tltima

convocatoria.

5. Instar ao Goberno de Espafia a aumentar o importe nos orzamentos xerais do Estado
para estas medidas, dado que a “accion polo clima” € un dos obxectivos de

desenvolvemento sostible da Axenda 2030, tan anunciados polo Goberno de Espaiia.

5°.- MOCION DO GRUPO SOCIALISTA PARA A POSTA EN FUNCIONAMENTO
DO VOTO TELEMATICO NOS PLENOS DA DEPUTACION DE OURENSE.

D. Alvaro Vila do Grupo Socialista, manifesta, en primeiro lugar, que esta mocion se
presentou con anterioridade a que desde o grupo de goberno se contestase un rogo que
formularan nun sentido similar &s propostas de acordo desta mocion. Na contestacion remitida

pola Presidencia se indica que van abordar proximamente a implantacion do voto telematico,

asi como outras cuestions do Regulamento Orgénico Provincial. En todo caso procede a dar
lectura as propostas de acordo da mocion.

D. Armando Ojea Bouzo, de DO, manifesta que reserva o voto para o Pleno.

D. Bernardo Varela Lopez, do BNG, indica que, en principio, esta de acordo coa proposta,
O actual regulamento xa permite o voto a distancia, pero ten unhas deficiencias como que este
queda invalidado ante a presentacion de emendas ou modificacidons posteriores 4 remision do
dito voto.

D. Placido Alvarez Dobaiio, do Grupo Popular, indica que o seu grupo tamén esta a favor
co fondo das propostas, pero entende que ¢ unha cuestion que necesita un estudo mais
profundo e complexo, pola implicacién xuridica e técnica que ten. E por isto que lle pide ao
grupo propoiente que deixe sobre a mesa esta mocidn para que se incorporen informes de
Secretaria e da Area de Transparencia e Goberno Aberto, onde se detallen as condicions da
implantacion deste sistema de votacidn, para posteriormente tratalo en xunta de portavoces e
pode consensuar unha modificaciéon do Regulamento Organico.

D. Alvaro Vila Aratjo, do Grupo Socialista, esta de acordo coa proposta formulara e espera
que antes de finais de ano se poida contar coa dita proposta.

Non se producen mais intervencions e, por unanimidade, a comision acorda que o asunto
quede sobre a mesa.

6°.- MOCIONS DE URXENCIA.- Non se presentan

7°.- ROGOS E PREGUNTAS.- Nesta quenda produicense as seguintes intervencions:

O Sr. presidente procede a contestar preguntas realizadas na anterior comision. Asi, respecto
as preguntas formuladas polo BNG e o PSOE sobre Meisa proceder a dar lectura as
conclusions do informe emitido pola Asesoria Xuridica provincial. Indica que se lles remitira
unha copia a todos os grupos politicos provinciais. Respecto 4 pregunta formulada polo PSOE
sobre a ludoteca mobil provincial, sinala que xa se contestara por escrito, engadindo que, en
todo caso, se lle volvera entregar copia da resposta ao grupo que formulou a pregunta.

D. Bernardo Varela Lopez, do BNG, manifesta a preocupacion do seu grupo pola situacion
actual dos parques empresariais de bombeiros, xa que nos ultimos meses esta habendo dias
cos parques pechados ou con escasos efectivos. De o seu grupo son cofiecedores de que as
catro deputacions e a Xunta de Galicia estan facendo unha negociaciéon conxunta coa
representacion sindical dos traballadores, pero solicita que se lles informe do estado actual das

ditas negociacions.

O Sr. presidente sinala que ¢ un tema que lle preocupa a el, a todos os grupos de goberno e
tamén aos gobernos das outras tres deputacions provinciais ¢ da Xunta de Galicia. Sen entrar
en detalle si quere informar que a representacion sindical e os traballadores asinaron algunhas
propostas de negociacion que considera en moitos puntos absolutamente desmesuradas.
Indica que como ben se dixo, o goberno das catro deputacions e a Xunta de Galicia estan
traballando conxuntamente para intentar chegar a unha soluciéon e acordo conxunto, se ben
entende que agora mesmo o acordo non esta proximo. Engade que nas proximas semanas se
lle vai presentar, por parte das administracions publicas, unha proposta de acordo a
representacion sindical dos traballadores

D. Aurentino Alonso Araujo, do Grupo Socialista, reitera a peticion de acceso ao
expediente de contratacion da innivacion artificial de Meisa.

O Sr. presidente contesta que, como xa sabe, non € un expediente da Deputacion Provincial,

polo que debe solicitalo ante a dita sociedade.

E, 4s 17.30 horas, dase por finalizada a reunion, redactandose a presente acta que se asinara

electronicamente. Dou fe.

O Secretario Xeral

Docunent o asi nado el ectro6ni canente nedi ante
actuaci 6n adm ni strativa automati zada.

20/ 10/ 2023

